
Fuelhkietjåanghkoe barnehusesne
Datne bïevnesetjåanghkose barnehusese bööresovveme gusnie 
dov maana lea byjrehtimmesne orreme pollisen luvnie.

Mannasinie tjåanghkoe barnehusesne?
Mijjieh sïjhtebe dutnjien bievnedh maam dov maana lea dååjreme 
daan biejjien, åvtelen edtjede gaavnesjidh jïh gåetide vuelkedh 
ektesne. Maahta aaj vihkele årrodh dutnjien vuejnedh gusnie dov 
maana lea orreme, jïh gïeh dov maana lea råakeme.
 
Daejrebe barnehusese båetedh jïh byjrehtamme sjïdtedh  
maahta raessesne årrodh dovne maanese jïh geerve almetjidie. 
Dan åvteste sïjhtebe hoksedh dijjese hijven bïevnesh vedtedh, 
guktie dijjieh goh fuelhkie maehtede guarkedh jïh tsiehkiem 
bööremeslaakan gïetedidh.

Maam edtjh barnehusesne darjodh?
•	 Datne åadtjoeh daejredh guktie biejjie lea orreme, guktie 

dov maanan biejjie lea orreme jïh gie dov maanam diekie 
dåeriedamme

•	 Datne sïjhth bijjieguvviem åadtjodh gïeh meatan orreme  
aamhtesisnie

•	 Datne bïhkedimmiem jïh raerieh åadtjoeh guktie maahtah dov 
maanam dåastoehtidh byjrehtimmien mænngan

•	 Datne gaajhkesi gaskesadtemebïevnesh åadtjoeh mah  
meatan aamhtesisnie, jïh maahtah latjkoeh åvtese darjodh  
maanavaarjelimmiedïenesjinie jïh barnehusine 

 
Gïeh edtjh råakedh?
•	 Goerehtæjja polliseste
•	 Aamhtesereerije maanavaarjelimmiedïenesjistie
•	 Barkijh barnehuseste

Mij sjugniehtåvva gosse barnehusese båatah?

Gosse barnehusese båatah sïjhth goerehtæjjam, barkijh  
barnehuseste jïh barkijh maanavaarjelimmiedïenesjistie råakedh.
Voestegh sïjhth bïevnesh åadtjodh pollisen goerehtæjjeste. Gosse 
bïevnesh leah vadtasovveme, goerehtæjja sæjhta tjåanghkoem  
laehpedh. Dan mænngan maanavaarjelimmiedïenesje jïh  
barnehuset sijhtieh dutnjien soptsestidh ånnetji biejjien bïjre mij  
orreme, jïh guktie dov maanine orreme.
 
Maanah sijhtieh såemies aejkien sjaavnjoeh utnedh guktie edtja  
fuelhkesne årrodh byjrehtimmien mænngan.  
Maanavaarjelimmiedïenesje jïh barnehuset sijhtieh ånnetji dan bïjre 
jiehtedh maam dov maana lea jeahteme, jïh jis daerpies maehtede 
soejkesjidh mij edtja sjugniehtovvedh gosse dijjieh gåetide  
båetede.
 
Soptsestallemen mænngan vaarjelimmiedïenesjinie jïh  
barnehusine sïjhtede dov maanese vaedtsedh guhte lea sjïere  
vuertemetjïehtjelisnie. Dellie åadtjoeh vielie vuejnedh  
barnehuseste.
 
Minngemes ektie galhkuvetjåanghkoem utnebe maanine, datnine 
goh eejhtege, maanavaarjelimmiedïenesjinie jïh barnehusine.  
Galhkuvetjåanghkoen mænngan maehtede gåetide vuelkedh.

